
Yesu yɛɛ anwanwadeɛ pii. Ɔsaa nyarewa, maa wɔn 
a wɔreteetee asomdwoeɛ wɔ wɔn akoma ne wɔn 
adwene mu, na ɔkyerɛkyerɛɛ Onyankopɔn asɛm. 



Ɛdɔm baa Yesu nkyɛn bɛpɛɛ mmoa ne ayaresa. Ɔyɛɛ 
n’adwene sɛ ɔbɛyi akyidifoɔ dummienu afiri N’akyidifoɔ 
pii no mu na wɔaboa No wɔ Ne 

Nyankopɔn dwuma no mu.



Wopɛ sɛ wosi gyinaeɛ 
ahodoɔ bi a ɛho hia a, 
wobɔ ho mpaeɛ kyerɛ 
Onyankopɔn? Yesu 
yɛɛ saa! Ɔne N’Agya 
a Ɔwɔ soro kɔkasaa 
wɔ mpaebɔ so beaeɛ 
a ɛhɔ yɛ dinn.  Yesu 
bɔɔ mpaeɛ kɔsi sɛ 
owia kɔtɔeɛ. 



Yesu bɔɔ 
mpaeɛ anadwo 
mu no nyinaa.



Anɔpa no, Yesu frɛɛ N’akyidifoɔ no – ne nnamfonom a 
na wɔsom no de nidie ma no no. Wɔn mu na ɔyii 
aboafoɔ soronko dummienu, anaa 

asomafoɔ no. 



Nnipa baanu a Yesu dii kan yii wɔn no yɛ anuanom, 
Simon Petro ne Andrea. Wɔgyaa wɔn apofo adwuma 
no hɔ berɛ a Yesu dii kan frɛɛ wɔn sɛ wɔmmɛdi n’akyi 
no. 



Na Yakubu ne Yohane a 
wɔyɛ Sebedeo mma no nso 
agya wɔn asau hɔ. 



Yesu sane yii Filipo, Bartolomeo, Mateo, Toma, Simon 
a ɔfiri Kana, Yakubu a ɔyɛ Alfeo ba, Yuda a ɔyɛ 
Yakubu nua, ne Yuda Iskariot a 
akyire yi ɔbɛyɛɛ Yesu 
tamfo no. 



Yesu kyerɛkyerɛɛ sɛ 
sɛ woyɛ deɛ ɔse wo 
a, ɛte sɛ woresi wo 
dan wɔ fapem papa 
so. Ahum a ɛyɛ hu 
ntumi mmubu fie no. 



Nanso sɛ wantie Yesu asɛm a, ɛte sɛ woresi wo dan 
wɔ fapem a wɔde anwea na ayɛ so. Sɛ ahum ba a, 
efie no bɛbubu. 



Na Yesu ahyɛdeɛ no bi nna fam. 
Ɔkyerɛkyerɛɛ sɛ, “Obi bɔ w’aso 
nifa mu a, fa benkum no nso ka 
no ho. Dɔ w’atamfo.” Nnipa 
bɛhia Onyankopɔn mmoa na 
wɔatumi abɔ wɔn bra 
sɛ Yesu. 



Yesu sane see nkurɔfoɔ 
no sɛ wɔmmɔ kokoam 
mpaeɛ - ɛnni sɛ wɔbɔ 
mpaeɛ nnipa anim sɛdeɛ 
na ɔsom mu akannifoɔ 
binom yɛ no. 



Yesu kaa sɛ Onyankopɔn 
bɛma wɔn a wɔgye no die no 
amee na Ɔbɛfura wɔn ntoma. 
Ɛsiane sɛ Onyankopɔn ma nnomaa 
aduane na nhwiren ne nnua nkumaa 
nso Ɔma wɔn ahosuo afɛɛfɛɛ no, ne 

nkurɔfoɔ bɛtumi anya Ne mu 
gyidie Ɔbɛtumi ama 

wɔn
deɛ wɔhia 

nyinaa.



Yesu kyerɛkyerɛɛ 
n’aboafoɔ a wayi wɔn 
foforɔ yi nneɛma pii da 
no. Ɔwieeɛ no, kwatani 
bi baeɛ a ɔresrɛ Yesu 
sɛ ɔnsa no yareɛ. 



Yesu buaa Kwatani no 
sɛ, “Mepɛ. Wo ho mfi.” 
Berɛ a aboafoɔ no ani 
tua no, kwatani no ho 
fiiɛ. Ɔnyaa ayaresa! 
Onyankopɔn ba nko 
ara na ɔbɛtumi ayɛ wei.  
Aboafoɔ no hunuu sɛ 
wɔanya Ɔkannifoɔ 
nwanwani. 



Yesu Paw Aboafoɔ Dummienu

Ayɛsɛm a ɛfiri Onyankopɔn asɛm, 
Twerɛ Kronkron no mu,

wɔ

Mateo 4-7, Marko 1, Luka 6

"Wo nsɛm ano ma hann." 
Nnwom 119:130



39 60

Awieeɛ



Saa Twerɛ Kronkron mu ayɛsɛm yi kasa fa yɛn Nyankopɔn 
Nwanwafoɔ a ɔbɔɔ yɛn na ɔpɛ sɛ yɛhunu No no ho kyerɛ yɛn.

Onyankopɔn nim sɛ yɛayɛ nneɛma bɔne pii, deɛ Ɔfrɛ no bɔne no. 
Bɔne ho asotweɛ ne owuo nanso Onyankopɔn dɔ wo pa ara nti 
Ɔsomaa ne Ba Barima koro, Yesu ma no bɛwuu wɔ asennua no 

so gyee wo bɔne ho asotweɛ. Ɛna Yesu sɔre bɛyɛɛ Ɔteasefoɔ bio 
bɛsene kɔɔ Ɔsoro Aheman mu! Sɛ wogye Yesu di na wosrɛ no sɛ 
Ɔmfa wo bɔne nkyɛ wo a, Ɔbɛyɛ. Afei Ɔbɛba abɛtena wo mu ama 

wo ne No atena afebɔɔ.

Sɛ wogye di sɛ yei ne nokorɛ no a, ka yei kyerɛ Onyankopɔn: 
Me Dɔfo Yesu, Megye di sɛ woyɛ Onyankopɔn, na wobɛyɛɛ onipa 

wuu me bɔne ho, na seesei Woda so te ase. Mesrɛ Wo bra 
m’abrabɔ mu na fa me bɔne kyɛ me, sɛdeɛ ɛbɛyɛ a mɛnya ɔbra 
foforɔ seesei, na da koro bi me ne Wo akɔ afebɔɔ. Boa me na 

menyɛ setie mma Wo na mentena ase mma Wo sɛ Wo ba. Amen.

Kenkan Twerɛ Kronkron no na wo ne Onyankopɔn nni 
nkɔmmɔ da biara! Yohane 3:16

